
Ittra tal-Isqof lin-nies li joqoghdu fit-territorju tar-rahal ta’ Sannat
“U wagqt li kien fuq il-mejda maghhom” (Lq 24:30)
Gheziez,

Permezz ta’ din I-Ittra nixtieq nidhol fil-familja taghkom biex nghidilkom li intom
importanti hafna ghal Gesu, ghalija u ghall-Knisja Ghawdxija.

F’Novembru 2024, sena u erba’ xhur ilu, gejt naghmel il-Vizta Pastorali fil-Parro¢ca
taghkom. Ghixt maghkom ghal gimgha shiha u kelli x-xorti nara b’ghajnejja u mmiss il-hajja tar-
rahal ghaziz taghkom.

Indunajt kemm il-quddiesa tal-Hadd ghadha importanti ghalikom. Hadt gost niehu sehem
fil-quddies organizzat tajjeb u maghmul b’devozzjoni u serjeta. Irrodd hajr kemm lis-sa¢erdoti u
kemm lil-laj¢i li jippreparaw il-Knisja u ¢-Celebrazzjonijiet b’tali mod li jkunu hajja u jistednuk
tiechu sehem fihom. Huma diversi dawk fostkom li jiehdu sehem ukoll fil-quddiesa ta’ kuljum.
Komplu sibu l-hin ghal-laggha ma’ Gesu permezz tal-quddiesa. Komplu sibu hin biex tiltaqghu
ma’ Gesu fil-Kappella sabiha tal-Adorazzjoni. L-Ewkaristija terfa’ I-hidma u t-tahbit ta’ kuljum
’il fuq lejn il-Missier li jsostnina fil-mixja ta’ hajjitna.

Inheggigkom biex tkomplu tghozzu I-grupp tal-abbatini li ghandkom fil-Parro¢¢a. Huma
zghazagh intelligenti, u ghax intelligenti, jaghrfu li 1-fidi f’Gest mhux tfixkilhom imma
taghmlilhom hajjithom aktar sabiha u mimlija.

Fil-Parro¢ca taghkom ghandkom katekisti ppreparati u dedikati. Laqtitni I-kreattivita
taghhom u l-parte¢ipazzjoni attiva tat-tfal fil-katekizmu. Is-so¢ji tal-Museum kif ukoll il-katekisti
laj¢i jaghtu mill-hin u mill-energija taghhom biex jghinu lil uliedkom jikbru fil-fidi Nisranija. Ta’
min ifahhar lil hafna genituri li huma attenti biex jibaghtu lil uliedhom ghad-duttrina u li jaghmlu
kulma jistghu biex ma jitilfux il-quddiesa tal-Hadd.

Huma diversi dawk il-familji li minhabba impenji tal-ulied jew impenji ohra, jitilfu I-
laggha ma’ Gesu fil-quddiesa tal-Hadd. Gheziez genituri, il-katekizmu u l-hidma tal-Parroé¢ca
minghajr is-sehem u s-sapport taghkom jiswew ftit li xejn — it-tfal taghkom jitghallmu I-fidi 1-
ewwel u gabel kollox minghandkom, imbaghad mid-duttrina!

[l-Patruna taghkom, Santa Margerita, kienet zaghzugha ta’ eta zghira li bl-ghajnuna tal-
edukaturi taghha gharfet li l-imhabba ta’ Gesu kienet tisboq kull imhabba ohra umana. Il-grupp

tal-adolexxenti u z-zghazagh tal-Parrocca taghkom, bl-ghajnuna tas-sacerdoti u l-animaturi,
jirrifletti fuq il-kwalitajiet sbieh taz-zaghzugha Margerita u zghazagh ohra Nsara, biex jaghti
formazzjoni tajba lis-Sannatin ta’ ghada. Kemm tkun haga sabiha kieku l-adolexxenti u z-
zghazagh kollha ta’ Ta’ Sannat jiehdu l-okkazjoni u jattendu ghal-laqghat Ii jsiru ghalihom b’tant
dedikazzjoni!

Fil-Parroc¢ca taghkom hemm ukoll I-ghaqdiet ghall-adulti. Filwagqt li rrodd hajr minn qalbi
lill-membri tal-ghaqdiet tal-Legjun ta” Marija, tal-Azzjoni Kattolika u tal-Komunita Ewkaristika,
nistieden hafna nies ohra minnkom biex ma tibzghux tidhlu f’wahda minn dawn it-tliet ghaqdiet
li ghandkom fil-Parroc¢a. Is-siegha 1li “tahlu” fit-taghlim tergghu tiksbuha bi profitt kbir
ghalikom u ghall-familji taghkom.

Huma hafna fostkom il-voluntieri li jghinu f’diversi inizjattivi tal-Parroc¢a. Ma’ dawk li
jiehdu hsieb l-indafa u l-armar fil-knisja hemm dawk li jiehdu hsieb il-midja, dawk li kull
gimgha jqassmu I-bullettin, dawk li jiehdu hsieb l-armar tal-Festa u dawk li jghinu b’kull mod
meta jkun hemm bzonn.

Imma fost il-voluntiera hemm dawk li huma ddedikati biex jghinu lill-persuni li huma
morda, wahedhom, jew ged jghixu sitwazzjonijiet ta’ faqar. Ta’ min ifahhar u jkompli jsostni din
il-hidma favur il-persuni li Gesu jidentifika ruhu maghhom, u li Santa Margerita ghenet kif
setghet minkejja z-zghozija taghha.

Kif tafu, f’dawn l-ahhar snin ir-rahal taghkom kiber fil-popolazzjoni. Nies godda sabu
kenn f’din iz-zona sabiha ta’ Ghawdex. In-nies godda jgibu maghhom mentalita gdida u
drawwiet godda. Kulma hu gdid jista’ johloq diversi mistogsijiet, imma jista’ wkoll ikun
okkazjoni ta’ akkoljenza u ta’ rikkezza ghar-rahal u ghall-Parro¢¢a. L-Ittra lil-Lhud tfakkar li
meta “xi whud laqghu lill-barranin, minghajr ma kienu jafu laqghu lill-angli” (Lhud 13:2).

Inweghedkom li tkunu f’talbi, spe¢jalment dawk fostkom li ghaddejjin minn mumenti
iebsa ta’ mard, problemi fil-familja, u diffikultajiet fuq ix-xoghol. Filwaqt li rroddilkom hajr
ghall-imhabba li turu lejn il-Parro¢c¢a u lejn ir-rahal taghkom, nawguralkom minn qalbi kull gid
fil-Mulej. Santa Margerita thariskom.

21 ta’ Jannar 2026
Tifkira ta’ Santa Anjeze, Vergni u Martri

